გ ა ნ ა ც ხ ა დ ი 
2023-2024 წლის საუკეთესო პრაქტიკის პროგრამაში მონაწილეობაზე
ზუგდიდის მუნიციპალიტეტი
 
1. პრაქტიკის/ინიციატივის სათაური:
         (სათაურში მოკლედ უნდა მიეთითოს პროექტის შინაარსი)

         
       მწვანე ქალაქები - ,,ერთად მწვანე ქალაქებისთვის“

„მწვანე ქალაქების“ პროექტი ეხმიანება შავი ზღვის რეგიონში სწრაფი ურბანიზაციის და ინდუსტრიალიზაციის შედეგად წარმოქმნილ გარემოსდაცვით და სოციო-ეკონომიკურ გამოწვევებს. მისი ძირითადი ფოკუსია დაბინძურების შემცირება მწვანე არეალების განვითარებით. ასევე, ბიომრავალფეროვნების აღდგენა და ჰაერისა და წყლის ხარისხის გაუმჯობესება.
პროექტის მიზანია მწვანე სივრცეების შექმნით ურბანული გარემოს გაუმჯობესება, რომელიც გულისხმობს კონკრეტული ადგილების შერჩევას და მათი კონცეფციის გეგმების შემუშავებას. პროცესში დაინტერესებულ პირთა ჩართულობა უმნიშვნელოვანესია. სწორედ ამ მიზნით, გადაწყვეტილების მიღების პროცესში საზოგადოების ჩართულობის მიზნით, გათვალისწინებულია სხვადასხვა მასალებისა და ანგარიშების მომზადება. შექმნისთანავე, მწვანე სივრცე აღიჭურვება შესაბამისი რესურსებით, მონიტორინგის და ნარჩენების მართვის სისტემებით. ტრენინგ სესიები, კონფერენციები და სამუშაო შეხვედრები გაზრდიან ცოდნისა და თანამშრომლობის დონეს. პროექტის ერთ-ერთი მთავარი შედეგი იქნება გაუმჯობესებული ურბანული გარემო, გაზრდილი ბიომრავალფეროვნება, საზოგადოების ჩართულობა და ეფექტიანი დაგეგმარება.  გარდა ამისა, პროექტი ხელს უწყობს გარემოს მონიტორინგს, რეკრეაციულ შესაძლებლობებსა და გრძელვადიან მდგრადობას. შედეგები კი წვლილს შეიტანს გადაწყვეტილებების მიღების ისეთ პროცესებში, რომლებიც დაფუძნებული იქნება სიცხადეზე, ცნობიერების ამაღლებასა და მყისიერ თანამშრომლობაზე შავი ზღვის რეგიონში.
გლობალურ დონეზე, გაერო ხელს უწყობს მდგრადი განვითარების მიზნებს (SDGs), უნივერსალური მოწოდება მოქმედებისკენ პლანეტის დასაცავად და ყველას ცხოვრებისა და პერსპექტივების გასაუმჯობესებლად. ურბანული მდგრადობის მნიშვნელობა ასახულია გაეროს მდგრადობის 11-ე მიზანში: მდგრადი ქალაქები და თემები. ამ მიზნის ნაწილი ხაზს უსვამს „მწვანე საჯარო სივრცეების შექმნას“, რომლის მიღწევა შეუძლებელია ჩვენი ურბანული სივრცის აშენებისა და მართვის გზების მნიშვნელოვანი გარდაქმნის გარეშე.

2. თემატიკა:
(გამოცხადებული საკონკურსო თემის დასახელება)

საერთაშორისო დონორ ორგანიზაციებთან თანამშრომლობა და განვითარების პროექტებისთვის საერთაშორისო ფინანსური წყაროების მოძიების წარმატებული გამოცდილება


3. პრაქტიკის/ინიციატივის ავტორი/ინიციატორი: 

            ზუგდიდის მუნიციპალიტეტის მერია

4. მუნიციპალიტეტის ზოგადი მონაცემები: 
(ძირითადი/ზოგადი ინფორმაცია მუნიციპალიტეტის შესახებ: დასახელება, გეოგრაფიული მდებარეობა, მოსახლეობის რაოდენობა, და ა.შ. მაქსიმუმ ნახევარი გვერდი)

ზუგდიდის მუნიციპალიტეტი - ზუგდიდის მუნიციპალიტეტის ტერიტორია მდებარეობს დასავლეთ საქართველოს ცენტრალურ ნაწილში (ფართობი 692 კვ. კმ). ქალაქ ზუგდიდი, როგორც ზუგდიდის მუნიციპალიტეტის, ასევე სამეგრელო-ზემო სვანეთის მხარის ადმინისტრაციული ცენტრია. მოსახლეობის რაოდენობა - 161 351, მუნიციპალიტეტში შედის 48 ადმინისტრაციული ერთეული. ზუგდიდი არის ოკუპირებული აფხაზეთის საზღვრისპირა ქალაქი.
ამჟამად, მუნიციპალიტეტი აერთიანებს 53 ადმინისტრაციულ ერთეულს. მათ შორის, 5 ადმინისტრაციული ერთეული ქალაქის შემადგენლობაშია და 48 ადმინისტრაციულ-ტერიტორიული ერთეულის შემადგენლობაში შედის 58 სოფელი. მუნიციპალიტეტის ფართობი შეადგენს 692 კვ. კმ-ს. მოსახლეობის სიმჭიდროვის მხრივ, ზუგდიდი სამეგრელოში ყველაზე მაღალი მაჩვენებლით გამოირჩევა, ზუგდიდის მუნიციპალიტეტში რეგისტრირებული მოსახლეობა, დევნილთა ჩათვლით, შეადგენს 105 509 ადამიანს. მათ შორის, 18 000 ახალგაზრდა. ქალაქის მოსახლეობა 42 998-ია, აქედან 54% ქალია და 46% მამაკაცი. სოფლების მოსახლეობა შეადგენს 62 511 ადამიანს. ამასთან აღსანიშნავია, რომ ზუგდიდი დევნილი მოსახლეობის კომპაქტური ჩასახლების მხრივ, ყველაზე დიდი ცენტრია თბილისის შემდეგ. იძულებით გადაადგილებულ პირთა რიცხვი, მუნიციპალიტეტის ტერიტორიაზე შეადგენს 11 042 ადამიანს, რაც რეგისტრირებული მოსახლეობის 10.46%-ია.


5. მუნიციპალიტეტის მახასიათებლები: 
(გარემოებები, რომლებიც გავლენას ახდენს მუნიციპალიტეტის საქმიანობაზე)

შიდა ფაქტორები - იმ გარემოებების აღწერა, რომელიც გავლენას ახდენს საუკეთესო პრაქტიკის კონკურსში წარდგენილი პროექტის განხორციელებაზე, მაგ.: საჯარო მოხელეების კვალიფიკაცია, ფინანსური რესურსი, ტექნიკური შესაძლებლობები და ა.შ;
მწვანე ქალაქების პროექტის დაწყებას წინ უძღოდა ორი ძალიან მნიშვნელოვანი კვლევა:
1. გარემოსდაცვითი და ეკოლოგიური კვლევა: აღნიშნული კვლევით შეფასდა გარემოზე პროექტის შესაძლო ზემოქმედება, რაც გულისხმობს ბუნებრივი რესურსების მდგომარეობის, ბიომრავალფეროვნების, ჰაერის, წყლისა და ნიადაგის ხარისხის ანალიზს. კვლევამ განსაზღვრა ის გარემოსდაცვითი პრობლემები, რომლებიც პროექტმა გაითვალისწინა ეკოლოგიური ბალანსის შენარჩუნების და მდგრადი გადაწყვეტილებების მიღების მიზნით.
2. სოციალურ-ეკონომიკური კვლევა: კვლევით დადგინდა, თუ რამდენად შეესაბამება პროექტი ადგილობრივი მოსახლეობის საჭიროებებს და ცხოვრების ხარისხის გაუმჯობესებას, რათა პროექტი მაქსიმალურად იყოს მორგებული მათ ინტერესებსა და პრიორიტეტებზე.  შედეგად შესაძლებელი გახდა ისეთი მიდგომების დანერგვა, რომლებიც ხელს შეუწყობს ადგილობრივი ეკონომიკის განვითარებას და პროექტის წარმატებით მიღებას საზოგადოების მხრიდან.
საუკეთესო პრაქტიკის კონკურსზე წარდგენილი პროექტის განხორციელებაზე მნიშვნელოვან გავლენას ახდენს ის შიდა ფაქტორები,  რომლებიც განსაზღვრავს მის წარმატებასა თუ სირთულეებს. მთავარ შიდა ფაქტორებს შორისაა:
1. საჯარო მოხელეების კვალიფიკაცია და კომპეტენცია: პროექტის დროულად და ეფექტიანად განხორციელების მიზნით, მუნიციპალიტეტის ბაზაზე ჩამოყალიბდა მთლიანი პროცესის წარმართვაზე პასუხისმგებელი საკოორდინაციო ჯგუფი, რომელიც დაკომპლექტდა მუნიციპალიტეტის შესაბამისი სამსახურების თანამშრომლებითა და შრომითი ხელშეკრულებით აყვანილი კომპეტენტური და გამოცდილი კადრებით, რომლებიც ხელს უწყობენ გარემოს დაცვისა და მდგრადი ურბანული განვითარების მიზნების წარმატებით მიღწევას. პროექტს ხელმძღვანელობს გამოცდილი მენეჯერი, რომელსაც შეუძლია სხვადსხვა ჯგუფების კოორდინაცია, რესურსების ოპტიმალური გამოყენება და რისკების მართვა. 
2. ფინანსური რესურსები: მწვანე ქალაქების პროექტი საჭიროებდა სოლიდურ დაფინანსებას, გარემოს დაცვისა და ეკოლოგიურად სუფთა ტექნოლოგიების, მასალებისა და ინფრასტრუქტურისთვის. პროექტის ფინანსური მხარდამჭერია ევროკავშირი. პროექტის ბიუჯეტი შეადგენს 303,302.62 ევროს, ევროკავშირის დაფინანსება 90%-სულ  272,972.35 ევრო,     ხოლო კონტრიბუცია ზუგდიდის მუნიციპალიტეტის მერიის მხრიდან არის 10%- 30,330.27 ევრო. პროექტის ხანგრძლივობაა  2 წელი.
3. შიდა კომუნიკაცია და სტეიკჰოლდერების კოორდინაცია: ურბანული განვითარების პროექტის განხორციელებამ მოითხოვა სხვადასხვა დეპარტამენტის ჩართულობა, მათ შორის ფინანსების, საზოგადოებასთან ურთიერთობის და მუნიციპალური დაგეგმვის. შიდა კომუნიკაციის მაღალი დონე მნიშვნელოვანია,  რათა ყველა მონაწილეს ჰქონდეს ნათელი ხედვა და საერთო მიზნები.
ამ ფაქტორების მხარდაჭერითა და გაძლიერებით შესაძლებელია  მწვანე ქალაქების პროექტის წარმატებით განხორციელება, მდგრადი განვითარების მიღწევა და საუკეთესო პრაქტიკის მაგალითის ჩამოყალიბება.
გარე ფაქტორები - ეკონომიკური, სოციალური და პოლიტიკური მდგომარეობა, ასევე, მუნიციპალიტეტის საქმიანობაზე გავლენის მქონე სხვა ფაქტორები (მნიშვნელოვან სატრანზიტო გზასთან სიახლოვე, მსხვილ საერთაშორისო პროექტში ჩართულობა და ა.შ.), რომლებსაც შეეძლო გავლენა მოეხდინა პროექტის განხორციელებაზე;
„მწვანე პროექტის“ განხორციელებაზე შესაძლოა გავლენა მოეხდინა რამდენიმე გარე  ფაქტორს:
1. ეკონომიკური ფაქტორები: ქვეყანაში არსებული ეკონომიკური მდგომარეობა, ინფლაცია და დაფინანსების წყაროები, რასაც შესაძლოა შეემცირებინა პროექტის დაფინანსების ხელმისაწვდომობა;
2. სოციალური ფაქტორები: მოსახლეობის სოციალური მდგომარეობა, დასაქმების დონე, სოციალური პროგრამები და ინიციატივები, რომლებიც ეხება მოსახლეობის კეთილდღეობას. სოციალურ პრობლემების არსებობას შეეძლო გავლენა მოეხდინა პროექტის წარმატებით განხორციელებაზე.
3. პოლიტიკური ფაქტორები: ქვეყნისა და რეგიონის პოლიტიკური მდგომარეობა.
4. სატრანზიტო გზებთან სიახლოვე: 
· სტრატეგიული მდებარეობა შავი ზღვის სანაპიროსთან, პორტთან და სტრატეგიულ სატრანსპორტო არტერიებთან;
· ანაკლიის პორტისა და ანაკლიის, როგორც რეგიონული ბიზნესჰაბის განვითარების პოტენციალი;
· მიმზიდველი ტურისტული გარემო და საერთაშორისო ვიზიტორების ნაკადის მზარდი ტენდეცია;
· დინამიურად მზარდი ინფრასტრუქტურა;
· სამთო კურორტთან (მესტია) დამაკავშირებელი მთავარი მაგისტრალი.
5. მონაწილეობა საერთაშორისო პროექტებში: საერთაშორისო პროექტებში მონაწილეობის გამოცდილებამ და მხარდაჭერამ საშუალება მოგვცა, მწვანე პროექტის უფრო პროფესიონალურ დონეზე განხორციელების.

6. პრაქტიკის/ინიციატივის მოკლე აღწერა: 
 (მაქსიმუმ ერთი გვერდი. მნიშვნელოვანია, რომ შინაარსი მოიცავდეს შემდეგ სავალდებულო საკითხებს)

· გამოწვევა - პრობლემის მნიშვნელოვანი გარემოებების მითითება;
· წარსული გამოცდილება - როგორ ხდებოდა გამკლავება აღნიშნულ პრობლემასთან და რა უშლიდა ხელს მის აღმოფხვრას;
· პასუხი არსებულ გამოწვევაზე - მოკლე აღწერა და მიღწეული შედეგი

Greencities -პროექტი მნიშვნელოვანია შავი ზღვის რეგიონში საერთო გარემოსდაცვითი და სოციალურ-ეკონომიკური გამოწვევების გადასაჭრელად. შავი ზღვის აუზმა განიცადა მნიშვნელოვანი ურბანიზაცია. ურბანიზაციის ამ პროსეცმა გამოიწვია დაბინძურების ზრდა, მათ შორის ჰაერის, წყლის და ნიადაგის დაბინძურება, ასევე ბიომრავალფეროვნების დეგრადაცია.
პროექტი მიზნად ისახავს ამ გამოწვევების შერბილებას და ურბანული ტერიტორიების ხარისხის ამაღლებას მწვანე ტერიტორიების განვითარებით, რომლებიც გარდაიქმნება ენერგიულ მწვანე სივრცეებად. ამ ტერიტორიების გამწვანებით პროექტი მიზნად ისახავს დაბინძურების დონის შემცირებას, ჰაერისა და წყლის ხარისხის გაუმჯობესებას და ბიომრავალფეროვნების აღდგენას. გარდა ამისა, პროექტი მიზნად ისახავს ადგილობრივი თემების ჩართვას და ხელისუფლების ცნობიერების ამაღლებას გამწვანების ინიციატივების სარგებელისა და კლიმატის ცვლილებასთან ბრძოლის მნიშვნელობის შესახებ.
„მწვანე ქალაქის“ პროექტის განხორციელების დაწყებამდე მუნიციპალიტეტი მნიშვნელოვანი გამოწვევების წინაშე იდგა. პირველ რიგში, ერთ-ერთი მთავარი დაბრკოლება ფინანსური რესურსების ნაკლებობა იყო. წარსული გამოცდილებიდან გამომდინარე, მსგავსი მასშტაბური პროექტების დასაფინანსებლად მუნიციპალიტეტს რთულად შეეძლო როგორც ადგილობრივი, ასევე საერთაშორისო მხარდაჭერის მოპოვება. მწვანე ინიციატივები დიდ ინვესტიციებს მოითხოვს, რაც დამატებით გამოწვევას წარმოადგენდა ეკონომიკური რესურსების შეზღუდული ხელმისაწვდომობის პირობებში. ამ გამოწვევის გადასალახად მუნიციპალიტეტმა, მჭიდროდ ითანამშრომლა საერთაშორისო ორგანიზაციებთან და განვითარების ფონდებთან, რაც პროექტის დაფინანსების ახალი წყაროების მოზიდვას შეუწყო ხელი.
გარდა ამისა, საზოგადოების ცნობიერების ნაკლებობაც სერიოზულ გამოწვევას წარმოადგენდა. წარსულში განხორციელებული პროექტებისას ხშირი იყო საზოგადოებრივი წინააღმდეგობა, რაც გამოწვეული იყო მოსახლეობის არასაკმარისი ინფორმირებულობითა და პროექტის სარგებლიანობის მიმართ სკეპტიციზმით. ამ გამოცდილების გათვალისწინებით, მუნიციპალიტეტმა გადაწყვიტა მოსახლეობასთან აქტიური კომუნიკაციის სტრატეგიის შემუშავება, სადაც ჩართული იყო ინფორმაციული კამპანიები, საჯარო შეხვედრები და ინიციატივების შესახებ ცნობიერების ამაღლება. შედეგად, გაიზარდა საზოგადოების ჩართულობა და მხარდაჭერა მწვანე პროექტის მიმართ.
ამგვარად, წარსული გამოცდილების გათვალისწინებით და არსებული გამოწვევების საპასუხოდ, მუნიციპალიტეტმა შეიმუშავა კომპლექსური მიდგომები და დაიწყო  „მწვანე ქალაქის“ პროექტის   წარმატებით განხორციელება. 

7.  განხორციელებული პრაქტიკის/კონკრეტული ინიციატივის დეტალური აღწერა:
(გამოწვევის გამკლავების მიზნით გაწეული სამუშაო. გთხოვთ, პრაქტიკის აღწერისას თანმიმდევრულად მიყვეთ ქვემოთ ჩამოთვლილ პუნქტებს)

· პროექტის შინაარსი
პროექტის ფარგლებში შეიქმნება რეკრეაციული ზონა“ მშვიდობის პარკი“. ზუგდიდი მშვიდობის სინონიმად აღიარებული ქალაქია. 2019 წელს, ზუგდიდში დაარსდა ბერტა ფონ ზუტნერის პრესტიჟული პრემია მშვიდობის დარგში, პირველი ნობელის პრემიის ლაურეატი ქალის პატივსაცემად. აღსანიშნავია, რომ ბერტას და არტურ ფონ ზუტნერებს ღრმა კავშირი ჰქონდათ ზუგდიდთან და მნიშვნელოვანი ურთიერთობა დადიანების ოჯახთან, ბერთა ფონ ზუტნერის პრემიის ტარება უზარმაზარ პასუხისმგებლობას აკისრებს ქალაქს, რადგან ის აძლიერებს ჩვენს მნიშვნელოვან საჭიროებას კონფლიქტების მშვიდობიანი გზით მოგვარების საქმეში და ჰარმონიულ თანაარსებობას ჩვენს აფხაზ და ოს კოლეგებთან. ეს ყოველწლიური ჯილდო გადაეცემა იმ ადამიანებს, რომლებმაც მნიშვნელოვანი წვლილი შეიტანეს მშვიდობის სფეროში. ბერტა ფონ ზუტნერის ზუგდიდში ხუთწლიანი მოღვაწეობის აღსანიშნავად, შემუშავებულია თემატური კონცეფცია, რომელიც ითვალისწინებს ,,მშვიდობის პარკის“ შექმნას, მიმდებარე რეკრეაციულ ზონაში, სახელმწიფო დრამატული თეატრის გზის მოპირდაპირე მხარეს.   ზუგდიდში, მშვიდობის მწვანე პარკის შექმნა და   ეკოლოგიური დერეფნების ჩართვა, გააუმჯობესებს რეკრეაციული ზონის საერთოდ დიზაინს და გარემოსდაცვით მდგრადობას. მწვანე პარკები და საჯარო სივრცეები გადამწყვეტ როლს თამაშობენ ინდივიდებისა და თემების ცხოვრების ხარისხის გაუმჯობესებასა და კეთილდღეობის ამაღლებაში. ისინი ქმნიან ტერიტორიებს, სადაც ბუნება ყვავის და ბიომრავალფეროვნება ნარჩუნდება. ემსახურება მცენარეთა და ცხოველთა სხვადასხვა სახეობის ჰაბიტატებს, ხელს უწყობს ეკოლოგიურ ბალანსს და უზრუნველყოფს ეკოსისტემების მდგრადობას. ,,მშვიდობის პარკი“ შეიძლება გამოყენებულ იქნას, როგორც საგანმანათლებლო პლატფორმა ქალაქების გარემოსდაცვითი საკითხების, მდგრადობისა და ცნობიერების ასამაღლებლად. მას შეუძლია უმასპინძლოს საგანმანათლებლო პროგრამებს, ვორქშოფებსა და ღონისძიებებს. ინვესტიცია სივრცის განვითარებასა და შენარჩუნებაში,  აუცილებელი პირობაა, ცხოვრების საერთო ხარისხისა და ურბანული ტერიტორიების გრძელვადიანი მდგრადობისთვის. 

· აქტივობათა გეგმა/გრაფიკი (გთხოვთ წარმოადგინოთ ცხრილის სახით);

1. ტრენინგები და ვორქშოფები დაინტერესებული მხარეებისთვის;
2. გაცვლითი სასწავლო ვიზიტები პროექტის ფარგლებში დასაქმებული პირებისთვის;
3. ორი საერთაშორისო კონფერენცია;
4. ორი ადგილობრივი კონფერენცია.
5. ჩასატარებელი სამუშაოები მშვიდობის პარკის მოსაწყობად:

პროექტის ფარგლებში გათვალისწინებულია შემდეგი სამუშაოების ჩატარება, კერძოდ:

მოსამზადებელი სამუშაოები:

· გამხმარი, დაავავადებული და დეფორმირებული ხეების მოჭრა, გასხვლა და გასუფთავება;
· ხეების და ბუჩქების კუნძულების ამოძირკვა, რომ მივიღოთ სუფტა და კარგად მოვლილი ტერიტორია;
· ბილიკების, ბორდიურების და მიწისქვეშა კომუნიკაციების მოწყობა, სადემონტაჟო სამუშაოები;
· საცალფეხო ბილიკების საძირკვლის, ბეტონის ბორდიურების, ფილების და ფარნების მოხსნა;
· მცენარეული ფენის მოჭრა ბილიკების, შადრევნების, დასაჯდომი ჯიბეების, სასმელი წყლის სოკოების და მიწისქვეშა კომუნიკაციებისთვის განკუთვნილი ტერიტორიიდან;

სამშენებლო სამუშაოები:
მიწის დამუშავება და ნიადაგის მოცილება აუცილებელი საფეხურია მშენებლობის პროცესში. სამშენებლო სამუშაოები ასევე ითვალისწინებს ბორდიურების და ბილიკების მოწყობას. 
გარდა ამისა, აუცილებელია პარკის ინვენტარის მოწყობა, როგორიცაა სანაგვე ურნები, წრიული ქოთნები და პარკირების სკამები, პანდუსების მოწყობასთან ერთად. ელექტრომომარაგების უზრუნველყოფა მოედნის განათებისთვის, მათ შორის განათების ფარნების დამონტაჟებისთვის. გარდა ამისა, საჭიროა დამიწების, შეფუთვისა და მავთულ გაყვანილობის მოწყობა, შადრევნის ცირკულაციის ტუმბოს დამონტაჟება, სანიაღვრე და სადრენაჟე კომუნიკაციების მოწყობა პროექტის მნიშვნელოვანია ასპექტია. იგეგმება შადრევნის ავზის მშენებლობა. დამატებით შადრევნისა და სასმელი შადრევნის მონტაჟი და შეერთება. ასევე იგეგმება შადრევნის ცირკულაციის ტუმბოს, სამონტაჟო ჭაბურღილის და ელექტრო ფარის მონტაჟი. საბოლოო ნაწილის დენდროლოგია, რომელიც მოიცავს მცენარეების დარგვას, შავი ნიადაგის შემოტანას, გაზონების შევსებას და ბალახის დათესვას. 

· პროექტის განხორციელებისათვის მიღებული/გაფორმებული გადაწყვეტილებების, ან პროექტთან დაკავშირებული დოკუმენტების ჩამონათვალი (მუნიციპალიტეტის რელევანტური სტრატეგიული დოკუმენტები, განვითარების გეგმა, ბრძანებები, განკარგულებები, დადგენილებები, რეზოლუციები, შეხვედრის ოქმები, ინსტრუქციები და ა.შ.). აღნიშნული დოკუმენტაცია თან უნდა დაერთოს განაცხადის შევსებულ ფორმას;

· ინფორმაცია მოქალაქეების, სხვადასხვა ორგანიზაციებისა და ინსტიტუციების   (მ.შ. მიზნობრივი და მოწყვლადი ჯგუფების, უმცირესობების, ქალების, ახალგაზრდების, ადგილობრივი სათემო ორგანიზაციების, არასამათავრობო სექტორის წარმომადგენლების, დასახლების საერთო კრებისა და მერის მრჩეველთა საბჭოს, კერძო სექტორის წარმომადგენლების, საჯარო დაწესებულებების და სხვა) ჩართულობის შესახებ;
პროექტის განაცხადის შემუშავებისას მოწვული იყვნენ არასამთავრობო ორგანიზაციები და დაინტერესებული მხარეები საჯარო კონსულტაციაზე, ჩატარდა არაერთი  შეხვედრა სტუდენტებთან. ასევე გათვალისწინებულია მათი მონაწილეობა  პროექტის განხორციელების პროცესში.  საკითხი განხილულ იქნა საკრებულოს სხდომაზე. 
· ინფორმაცია პროექტისთვის გამოყენებული რესურსის შესახებ. მ.შ.: 
ა) ადამიანური რესურსი - საკუთარი/არასაკუთარი;
ბ) ფინანსური - მუნიციპალიტეტის ბიუჯეტი/დონორის დახმარება;
გ) გამოყენებული მატერიალურ-ტექნიკური რესურსი;

ზუგდიდის მუნიციპალიტეტის მერიაში  შეიქმნა სამუშაო ჯგუფი, რომელიც დაკომპლექტდა მუნიციპალიტეტის შესაბამისი სამსახურების თანამშრომლებითა და შრომითი ხელშეკრულებით აყვანილი კომპეტენტური და გამოცდილი კადრებით, რომლებიც ხელს უწყობენ გარემოს დაცვისა და მდგრადი ურბანული განვითარების მიზნების წარმატებით მიღწევას. პროექტს ხელმძღვანელობს გამოცდილი მენეჯერი, რომელსაც შეუძლია სხვადსხვა ჯგუფების კოორდინაცია, რესურსების ოპტიმალური გამოყენება და რისკების მართვა.

· პროექტის განხორციელების პროცესში გამოკვეთილი პრობლემებისა და მათი გადაჭრის გზების აღწერა;
„მწვანე პროექტის“   სააპლიკაციო განაცხადის მომზადების პროცესში გამოიკვეთა რამდენიმე პრობლემა.  არ არსებობდა თავმოყრილი და გაანალიზებული ინფორმაცია ზუგდიდში პოტენციური მწვანე სივრცეების  შესახებ. შესაბამისად,  აღნიშნული ინფორმაციის მოგროვებისა და ანალიზის მიზნით , გაიმართა არაერთ შიდა სამუშაო შეხვედრა და დამუშავდა სხვადასხვა დოკუმენტი. 

· ინფორმაცია იმ პარტნიორების შესახებ, ვინც ჩართულნი იყვნენ პროექტის დაგეგმვის, ან განხორციელების ეტაპზე; 
„მწვანე ქალაქების“ საპროექტო განაცხადი შემუშავდა საერთაშორისო კონსორციუმის მიერ. კონსორციუმის მონაწილე მუნიციპალიტეტებია: სტამბოლი (თურქეთი), კონსტანცა (რუმინეთი), კალამარია (საბერძნეთი) და ზუგდიდი (საქართველო).

· სხვა დამატებითი ინფორმაცია, რაც მნიშვნელოვანი იყო პროექტის წარმატებით განხორციელებისათვის;
პროექტის ფარგლებში, ოთხივე მუნიციპალიტეტში მოეწყობა იდენტური პარკები და პროექტის მონაწილე ბენეფიციარებს შესაძლებლობა ექნებათ გაიზიარონ პარტნიორი ქვეყნების გამოცდილება რეკრეაციული ზონის შექმნისა და ურბანული განვითარების კუთხით. 

8. მიღწეული შედეგი და დადებითი გავლენა: 
(დეტალური, დოკუმენტირებული ინფორმაცია მიღწეული შედეგების შესახებ)

„მწვანე ქალაქების“ პროექტმა  საშუალება მოგვცა მკაფიოდ წარმოგვეჩინა ადგილობრივი გარემოს, ეკოლოგიისა და ბუნებრივი რესურსების წინაშე არსებული გამოწვევები და მათი გავლენა ქალაქის როგორც ურბანულ, ასევე კულტურული და ბუნებრივი მემკვიდრეობის  ლანდშაფტსა და მდგომარეობაზე. გლობალური დათბობისა და სხვა ბუნებრივი კატაკლიზემბის  პირობებში, განსაკუთრებით აქტუალური ხდება ურბანული განვითარება და ბიომრავალფეროვნება. 

9. მიღებული გამოცდილება და გაკეთებული დასკვნები:
(ამ ნაწილში მოცემული უნდა იყოს პროექტის განმახორციელებლის  რჩევები და მოკლე გზამკვლევი იმათთვის, ვინც ეცდება აღნიშნული წარმატებული პრაქტიკა დანერგოს თავის მუნიციპალიეტეტში)

· წარმატების განმსაზღვრელი ფაქტორები (მ.შ.: კონკრეტული მუნიციპალიტეტისათვის სპეციფიკური ფაქტორების ჩათვლით);

პროექტის წარმატებით დაფინანსების მთავარი განმსაზღვრელი ფაქტორები:
1. პროექტის დეტალურად დაგეგმვა და აუცილებელი ღონისძიებების საწყის ეტაპზევე გაწერა;
2. ზუგდიდში, დარგში არსებული საჭიროებების იდენფიტიკაცია და დეტალური მეპინგი დარგის წარმომადგენლებთან ერთად;
3. მუნიციპალიტეტის არსებული რესურსის და პოტენციალის ანალიზი. მხოლოდ ამის შემდეგ გახდა არსებულ საჭიროებებზე მორგებული, ადექვატური და მიზნებისა და მათი მიღწევის რეალური სამოქმედო გეგმის დასახვა;
4. პროცესის გამჭვირვალობა და თანამონაწილეობა-საზოგადოების აქტიური და ღია ჩართულობა საწყისი ეტაპიდანვე.

ა) პროექტის შედეგად მუნიციპალური სერვისის მიწოდებაში ასახული ცვლილება;
პროექტი მნიშვნელოვნად აუმჯობესებს მუნიციპალური სერვისების მიწოდებას. მაგალითად:
· საფეხმავლო და რეკრეაციული სივრცეების გაჩენა: მოქალაქეები სარგებლობენ გამწვანებული, სუფთა და კეთილმოწყობილი სივრცეებით.
· ენერგოეფექტური ინფრასტრუქტურა: განათების და სხვა სერვისების ხარჯი მცირდება, ხოლო მიწოდება უფრო სტაბილური და მდგრადი ხდება.
· წყლის რესურსების მართვა: ქალაქი უკეთ უმკლავდება წყალდიდობებს ან წყლის დეფიციტს, რაც აძლიერებს მუნიციპალური ინფრასტრუქტურის სანდოობას.

      ბ)პროექტის შედეგად ადგილობრივ ბუჯეტში ასახული ცვლილება;
 პროექტი შეუძლია პოზიტიურად იმოქმედოს ბიუჯეტზე:
· ხარჯების შემცირება: ენერგიის დაზოგვა, წყლის სისტემების ეფექტური მართვა და ნარჩენების შემცირება ამცირებს საოპერაციო ხარჯებს.
· მოსახლეობის შემოსავლის ზრდა: რეკრეაციული სივრცეების შექმნა და ეკოტურიზმის განვითარება ზრდის ეკონომიკურ აქტივობას.
· დამატებითი შემოსავლები: ადგილობრივი ბიზნესებისთვის ახალი შესაძლებლობების შექმნით (მაგ., კაფეები პარკებში ან ველობილიკის მიმდებარედ) იზრდება გადასახადების შემოსავალი.
გ) მოსახლეობის მხარდაჭერა;
მოსახლეობის ჩართულობა პროექტის წარმატებისთვის გადამწყვეტია. თუ პროექტი ემსახურება მათ საჭიროებებს, მოსალოდნელია:
· პოზიტიური დამოკიდებულება: გამწვანება, დაბინძურების შემცირება და ინფრასტრუქტურის გაუმჯობესება ამაღლებს საზოგადოების კეთილდღეობას და ცხოვრების ხარისხს.
· ნდობის გაზრდა: პროექტი აჩვენებს ადგილობრივი თვითმმართველობის ძალისხმევას საზოგადოების სარგებლისთვის, რაც აძლიერებს ნდობას მათ მიმართ.
· აქტიური ჩართულობა: მოსახლეობის მონაწილეობა პროექტის ყველა ეტაპზე უზრუნველყოფს მხარდაჭერას და მდგრადობას.

დ) შეტანილია თუ არა პროექტი მომავალი წლის ბიუჯეტში;
პროექტის წარმატება და მისი გრძელვადიანი მდგრადობა დამოკიდებულია ფინანსური უზრუნველყოფის უწყვეტობაზე.
· პროექტი უკვე შეტანილია მომავალი წლის ბიუჯეტში, რაც მიუთითებს მის სტრატეგიულ მნიშვნელობაზე და პოლიტიკური მხარდაჭერის არსებობაზე.
მომავალ ბიუჯეტში მისი დამტკიცება გულისხმობს, რომ პროექტის დანერგვა გაგრძელდება და განახლდება ახალი ინიციატივებით.
პროექტი ხელს შეუწყობს ადგილობრივი ბიუჯეტის გაჯანსაღებას, მოსახლეობის ცხოვრების ხარისხის ამაღლებას და ეკოლოგიური მდგრადობის შენარჩუნებას. მისი ბიუჯეტში ჩართვა კი გრძელვადიან წარმატებას უზრუნველყოფს.


10. საკრებულოს როლი:
· პროექტის/ინიციატივის დაგეგმვის, განხორციელების, შედეგების შეფასების საკითხში;
· საუკეთესო პრაქტიკის პროგრამის კონკურსში მონაწილეობისათვის პრეოქტის/ინიციატივის შერჩევის საკითხში;
· როგორი იყო საკრებულოში არსებული ფრაქციების დამოკიდეულება ამ პრაქტიკის/ინიციატივის მიმართ;
საპროექტი განაცხადის შემუშავებისას,  საკოორდინაციო ჯგუფის მიერ ეტაპობრივად გაზიარდა საკრებულოს წევრებისთვის და ისინი მოწვეული იყვნენ დოკუმენტის სამუშაო ვერსიის ყველა განხილვაზე. შეხვედრების პროცესში გამოთქმული მოსაზრებებისა და სხვადასხვა საშუალებებით მიღებული შენიშვნებისა და რეკომენდაციების გათვალისწინებით, რეგულარად ხდებოდა განაცხადის განახლება და დახვეწა.
შედგა სამუშაო შეხვედრა, სადაც განხილულ იქნა საუკეთესო პრაქტიკის საკონკურსო თემები      საკრებულოს წევრებმა მხარი დაუჭირეს ევროკავშირის შავი ზღვის აუზის საზღვრისპირა თანამშრომლობის პროგრამის (EU Black Sea CBC) ფარგლებში დაფინანსებული პროექტის „მწვანე ქალაქები, ერთად მწვანე ქალაქებისთვის“  პროექტის წარდგენას.  

11. პრატიკასთან/ინიციატივანსთან ან ამავე საკითხთან დაკავშირებული,  სამომავლო გეგმების მოკლე  მიმოხილვა; 
“მწვანე ქალაქების“ პროექტის ფარგლებში მშვიდობის პარკთან ერთად შეიქმნება  მწვანე ქალაქის კონცეფცია, რომელიც საკუთარი მოსახლეობის ჯანსაღ გარემოში ცხოვრების უზრუნველყოფას იძლევა, სადაც ტექნოლოგია და ინფრასტრუქტურა არის წამყვანი, ხოლო სიმწვანე მათი მუდმივი თანმდევი.  მწვანე კონცეფციის არსებობა იძლევა უპირატესობას და  მომავალში მსგავსი პროექტების სხვადასხვა საერთაშორისო დაფინანსების შესაძლებლობას. 

12. საკონტაქტო ინფორმაცია: 
· განაცხადის შევსებაზე პასუხისმგებელი პირის მონაცემები: სახელი, გვარი, თანამდებობა, საკონტაქტო ინფორმაცია (ტელეფონი, ელ-ფოსტა); 

სახელი, გვარი: შორენა ჩერქეზია
პოზიცია: ზუგდიდის მუნიციპალიტეტის მერიის, საინვესტიციო პროექტების და დონორებთან ურთიერთობის განყოფილების უფროსი სპეციალისტი
ტელეფონი: 577 74 95 96
ელ-ფოსტა: shorena.cherkezia@gmail.com 


· პროექტის საკონტაქტო პირების მონაცემები: იმ პირთა სახელი, გვარი, სამსახურებრივი პოზიცია, ტელეფონი, ელ.ფოსტა, რომლებიც ჩართულნი იყვნენ პროექტის დაგეგმვასა და განხორციელებაში და, საჭიროების შემთქვევაში, შეუძლიათ პროექტის შესახებ დამატებითი ინფორმაცია მიაწოდონ დაინტერესებულ პირებს.

1. მარიკა ხასია - ზუგდიდის მუნიციპალიტეტის მერიის, საინვესტიციო პროექტების და დონორებთან ურთიერთობის განყოფილების უფროსი; ტელ: 591 44 75 89; ელ-ფოსტა: marikakhasia@gmail.com 
2. შორენა ჩერქეზია - ზუგდიდის მუნიციპალიტეტის მერია, საინვესტიციო პროექტების და დონორებთან ურთიერთობების განყოფილების უფროსი სპეციალისტი; ტელ: 577 74 95 96; ელ-ფოსტა: Shorena.cherkezia@gmail.com 
3. თენგიზ ღუბელაძე-პროექტის მენეჯერი; ტელ: 599 312 032; tengizghubeladze@gmail.com 
4. მანუჩარ იაშვილი - პროექტის ფინანსური მენეჯერი; ტელ: 577 74 70 10; ელ-ფოსტა: manuchariashvili2019@gmail.com 


13. თანდართული დოკუმენტების/მასალების სია 
გთხოვთ განაცხადს თან დაურთოთ:
ა) პროექტის განხორციელების პროცესში შექმნილი დოკუმენტები;
ბ) პროექტთან დაკავშირებით გამოქვეყნებული ანგარიშები (მ.შ.: მერის, საკრებულოს წევრის ანგარიშები);
გ) ეკონომიკური განვითარების გეგმა, სტრატეგია ან სხვა დოკუმენტი, რომელიც კავშირშია პროექტის განხორციელებასთან;
გ) პროექტის განხორციელების,  სხდომების, მოსახლეობასთან  შეხვედრების ამსახველი ფოტო-ვიდეო მასალა ან შესაბამისი ლინკი.


განაცხადის მიღების ვადაა 2024 წლის 1 ოქტომბერი - 20 ნოემბერი.
შევსებული განაცხადი და თანდართული დოკუმენტაცია გთხოვთ  ატვირთოთ ვებ-პორტალზე   bestpractice.nala.ge
* შენიშვნა: განაცხადის შევსებასთან დაკავშირებით კითხვების არსებობის შემთხვევაში დაუკავშირდით ნინო ზურაბიშვილს ტელ.: 595 577734  nzurabishvili@nala.ge 

